OBADAIA

ISI'1

Qhu Obadaia. Otu a ka Onye-nwe-ayi Jehova siri bayere Edom: Ayi anuwo ihe-onunu
sitere n'onu Jehova, ezigawo kwa ukd n'etiti mba nile, si, Bilienu, ka ayi bilie imegide ya
n‘agha.

2 Le, ihe nta n'etiti mba nile ka M'meworo gi ka i gho: ine eleliworo anya nke-uku ka i bu.
3 Nganga nke obi-gi arafuwo gi, gi onye bi na nbawa nile nke nkume di elu, ebe di elu ka
ebe-obibi-ya bu; onye nasi n'obi-ya, Onye géme ka m'ridarue ala?

4 O buru na i felie elu dika ugo, o buru kwa na o bu n'etiti kpakpando ka edoworo akwu-gi,
n'ebe ahu ka M'géme ka i si rida; o bu ihe si n'onu Jehova puta.

> O buru na ndi-ori abiakute gi, 0 buru na ndi napunara madu ihe abia n'abali, (le otl
alaworo gi n'iyi nke-uku!) ha agaghi-ezu ihe gézuru ha n'ori? o buru na ndi naghoro
nkpuru-vine abiakute gi, ha agaghi-aghofo nkpuru nke foduru itutuko?

6 Le ot achoputaworo ihe 1so nke-uku! le ot anubigaworo oku 6ké n'obi inwe aku-ya
ezobere!

7 Rue 6ke-ala ka ndi nile gi na ha no n'obuba-ndu zipuworo gi: ndi gi na ha no n'udo
arafuwo gi, nwe ike imegide gi; nri-gi ka ha néme ka ¢ buru gnya n'okpuru gi: o dighi
nghota di nime ya.

8 O bughi n'ubochi ahu, (0 bu ihe si n'onu Jehova puta), ka M'géme ka ndi-amam-ihe la
n'iyi pua n'Edom, me kwa ka nghota la n'iyi pua n'ugwu IsQ?

9 Gi Timan, ndi-dike-gi gatu ujo, ka ewe bipu onye o bula n‘'ugwu Iso site n'obubu.

10 N'ihi ihe-ike emere nwa-nne-gi, bu Jekob, ka ihere gékpuchi gi, agébipu kwa gi rue mbe
ebighi-ebi.

I N'ubochi i guzoro iche na ncherita-iru, n'ubochi ndi ala 0zo dotara usu-ndi-agha-ya
n'agha, mbe ndi mba 0zo bata-kwa-ra n'onu-uzo-ama-ya nile, fekwasi Jerusalem nza,
obuné gi onwe-gi no ka ott nime ha.

12 Ma elekwasila ubochi nwa-nne-gi anya n'ubochi emere ya ka o gho onye ala 0zo, anu-
kwa-la umu Juda n'ubochi ila-n'iyi-ha; eme-kwa-la ka okwu-onu-gi di uku n'ubochi ahuhu.
13 Abala n'onu-uzo-ama ndim n'ubochi nhuju-anya-ha; gi onwe-gi elekwasi-kwa-la ihe ojo
ha anya n'ubochi nhuju-anya-ha, unu atukwasi-kwa-la aka n'aku-ha n‘ubochi nhuju-anya-
ha.

14 Eguzo-kwa-la n'abu-uzo, ibipu ndi-ya bapuru abapu; emechibido-kwa-la ndi-ya foduru
nye n‘aka ndi-iro-ha n'ubochi ahuhu.

15 N'ihi na ubochi Jehova di nso n'isi mba nile: dika i meworo, ot a ka agéme gi; nmeso-
gi galaghachi n'isi-gi.

16 N'ihi na dika unu nuworo ihe n'ugwu nsom, ot a ka mba nile ganu ine mbe dum, e, ha



ganu, loda kwa, we di ka ha akadighi.

17 Ma n'ugwu Zaion ka ufodu ndi bapuru abapu gadi, 0 gadi kwa nso; ulo Jekob génweta
kwa ihe-nnweta nile ha.

18 Ulo Jekob gabu kwa oku, ulo Josef gagho kwa ire-oku, ma ulo I1so gagho ahihia-oka, ha
gére kwa oku n'etiti ha, ripia ha: o dighi kwa onye foduru afodu ulo Iso génwe; n'ihi na
Jehova ekwuwo okwu.

19 Ndi Negeb génweta kwa ugwu Iso; ndi ebe di ala ala génweta ndi Filistia: ha génweta
kwa ghia Efraim, na ghia Sameria: Benjamin génweta kwa Gilead.

20 Usu-ndi-agha nka nke umu Israel emere ka ha je biri n'ala 0zo, bl nke no n'etiti ndi
Kenean rue Zarefat, na ndi Jerusalem emere ka ha je biri n'ala 0z, bl ndi no na Sefarad,
ha génweta kwa obodo nile nke Negeb.

21 Ndi-nzoputa garigota kwa n'ugwu Zaion ikpe ugwu Iso ikpe; 0 bu kwa Jehova génwe
ala-eze ahu.

